
Myanmar gam ading a masa penpen Apostolic Nuncio

KaAM KUMKHAWM IN HOLIMNA
“AERveeoNER T

August 21, 2017 ni in Yangon Siampilianukpipa Cardinal holimna va nei uh a, gamsung kilemna om theihna ding kam
Charles Maung Bo makai in Siampilian li tawh Naypyitaw kupkhopna lianpi nei thei uh hi.

ah Galkap mang Senior General Min Aung Hlaing tawh ,
Fiat' tanute

NIKHAT MINIT SAWM LE NGA

Lai Siangtho pen a
pat pan a tawpdong na
simngei hiam? Hun sawt
lua na ci kha ding hi. A
taktakin hun sawtlua sam
lo hi. Nikhat in maanmaan
minit (15) sungisimleh a
lian (4)pan a lian (5) bang
kizozo hi. Hih dan in na
sim leh kha (8) sungin
Piancil pan Mangmuhna

na ah Lai Siangtho pen
zavei banah a man dong
a sim George Mulla in “
Pasian Kammal sim ding
a hun na piakzawhloh ni
pen nasup nabai ni khat
ahi hi, ci in ken mu ing”
na ci hi.

Lai Siangtho bu pen
banghangin genthei thuak-
in sim ihi hiam? Banghang

zong hih leitungah a om
lohman ahi hi. Tua Topa
pen na theihnop leh hih
Lai Siangtho bu sim in.
Nikhat in minit (15) tawh
hih Lai Siangtho pen
kum khat sungin a sim
nazosiangthei cihthu ciam
teh in. Tua in hun pen
man’ neisak hi.

Nu Catholic Pawlpi’

kumthum sung a om Lai
Siangtho munte nisimin
na sim leh Lai Siangtho
bu buppi a simkhin ta na
hi hi, ci in Pawlpi’n hong
hilh hi.

Myanmar gambup
tawh kisai Siampiliante,
kipawlna(CBCM)in ciang
tan-in a kipsakna thu ah
Ms. Jerome pawini khit

ciaptehsak a, tua Lai Sia-
ngtho ni pen pahtawina in
minit (15) sung sim in, ci
in a kihanthawn ihi hi.

Late 119:105
“NANGMA THU (KAMMAL)
PEN LAM HONG LAK MEI
VAK HI A, KAPAINA LAMPI
AH KHUAVAK AHI HI.”

dong kizo siang thei hi. hiam cihleh Nang pen biakpiakna tawh kisai nipi masanipen Myanmar "Sia William Pau
Bangzahin nasep na Pasian tawh hong kiho- niciaptehna sungah A,B,C gambup adingin “Lai Vaipuaknei, Endikpu.
hau phial zonginnanuntak pihsak a dang laibu khat kum ci in na khen a, hih Siangtho Ni” ci in hong

Misiangtho) JoneiMary; Vianney/ Pawi kibawl

[[ ASSUMPTION MINOR SANGTE PAWI ]]

A (17) veina Assumption Minor Intermediate Seminaryte
sang pawi pen August 13, 2017 ni zingsang nai 6:30 hun in Kalay
Siampilian ukgam ukpipa Most. Rev. Felix Lian Khen Thang makai
in Siampi 8 te in asiangtho Missa Biakpianna bawl uh hi. Bro.Francis

in la makaih in makaih lah siam, atumte lah siam mahmah lai in

asate zong kihual mahmah uh hi. Kikhop aman ciangin akikhawmte

- khempeuh singgah tui leh moh tawh hong vak uh hi. Hih Pawi ah
te in bawlsak hi. Kawlpi khua

kiim tuamtuam pan in thungen
pawl mi 100 bang hong kihel thei
uh hi. Missa biakpiakna amankhit
ciangin akikhawm khempeuh leh
Siampi 8, thu hilh sia 10 te sun
an hongvak pikpek hi. Tua banah
Siampite, thuhilhsiate Sia Sairum
in khut tawi hong pia thuahlai a,
kimaitai in ki nuam mahmah hi.

Star ~Sia William

Kawlpi, St. Mary Cathedrel
biakinnpi ah August 4, 2017 ni
zing sang nail0:30 hunin Sia
Michael Sairuna makaihsiamna
tawh Misiangtho John Mary
Vianney Siampite a ding thungen
pawl in Siampite ading thungen in
Missa ngetsak in asiangtho Missa
biakpiakna pen St. Mary Cathedral
Siampigamukpipa Siampi. Rev.
Fr. Do-minic Palangh leh ahuh
Siampi Rev. Fr. Wilfred Do Suan

Tangval siangtho 2, Nungak siangtho 40 leh Korea pan Sister 2,
Nungak siangtho sinlai mi 39 leh thuhilh sia 2 leh vekpi in 220 bang
kihel thei hi. Sunin laihilhsiate leh sapna ngah teng sun an hong vak
in nitak anpen sapna ngah Siampite, Sisterte, Brotherte vak leuleu
in nitak annek khit ciangin lenkhop lasakna, Drama lahnate Minor
sangnaupangten a siamnate uh hong lakkhia in muhnop mahmah in
tha kingah mahmah hi.
oSt~ Ko William (RVA)

L= ‘e

. Z.omi Mass
Gamtatna tawh Teci panna

August 1, 2017 ni akipan Zomi Mass ci in tungsiahte ciapteh theihpihna
leh Misiangtho Joseph the Worker Catholic Church, Portland Oregon Parish

Siampipa' phalna tawh Zomite adingin ngeina leh kampau tawh kituakin

Catholic Pawlpi kipat tung lam a,
Pawlpi' Pupate lakpan lai-at siam a, a
minthang mahmah Tertullian in amah
le thuzui pawlkhat lawki biakna nusia-
in Catholic Pawlpi sungah a lutna thu
hih bangin ci hi. " Jesu leh a Pawlpi ka
up theihna uh pen Laibu kasim man leh
Pasian' thu a kigente ka zaakna uh hang
hizaw loin, Christiante bangci nuntak a,

bangci sih uh cih ka muhna hang uh hizaw
hi" ci hi.

Missa biakna kibawl ta hi. Ka Siampipa un; Siampipa: The Lord be with
you; Thuzuite: Nang tawh zong omta hen cih bang dan.... Missa bawl dan
pen Siampite in Mikang pau (Siampipa in Zolai a sinsan laitak ) tawh hong
bawl uh a, thuzuite in Zokam tawh kidawng kik hi. La sak khempeuh pen
Zogam a Missa biakpiakna dan lian in kibawl in thuzuite in biakinnsung a
thawn ziahziah dingin Missa biakpiakna leh lasakna kinei in nopci mahmah
hi. Mailamah Mikangte in zong Zokamtawh Missa biakpiakna a ngaih theih
nangin laibu kibawl lai ding hi.
cSka- Francis Khampi.

S - Kuaitui

A Pian khiatna - A Nungta
khithungetna pen 1826 kumin

Piantit gam Lyons khua mi, kum
27 apha Pauline Marie Jaricot ii
phuat khiat ahi hi. Kum 20 a phak
in The Propagation of the Faith
phuan ma sa hi. 27.1.1832 kumin
Pope Gregory XVI na in kipsak a,
indugensia ngah thei cih tangko hi.

NGIIM NA: A nungta khithungetna
pen tatsat lo a khin tawntung ding
hi. Ngimna bulpi in Tonu Maria
siangtho lungtang gualzawhnang
leh Misiangtho Philomena pah-
tawina hi. Leitungbup ngimna
khatbek om hi. Piantit tualgal sung
in kithahna, bawlsiatna, deidanna,
muhdahnate tam lua ahih manin
Pauline Jaricot in Pasian hehna a
daihna dingin Tonu khithungetna
tawh pangin mawhnei mite
kikheelna leh Khasiangtho tawh
nuntak nadingin ngiimna tawh a
phuatkhiat ahi hi.

PAWLLUTDAN: A Nungta khithu-
ngetna in ki-apna thak hi lo hi. Tonu
Maria in 1214 kum in St. Dominic
tung a, a piak khithungetna pan a,
a meng khia thungetna khat ahi
hi. A Nungta khithungetna pen mi
15 pawl khat hi ding hi. Mi nga in
lungdamna thu, mi nga in dahna
thu leh a dang nga in Minthanna
thu lungngai ding hi.

A khin ding hun pen zingsang
thawh pan nitak lupma kikal man
hun peuhpeuh a khin ding hi.
Amun ahun cih bang om tuanlo
in lampai kawm, anhuan, nauci'n
kawm, na sep kawm nangawn in
kikhin thei hi. Nang tan seh khat (
Vantung thungetna khat vei leh Ave
Maria sawm vei) pello in na khin
kul hi. Na mang ngilh a na khin kei
leh na khi aki tat hi a, thupha a tan
na hiding hi. Na mang ngilh leh
mawhna bel hi lo hi.

Na thupha ngah ding leh na
lawmte ngah ding zong a tan nahih
manin mangngilh kei in. Pawl khat
in keiguak in vui 3. Vui 5, bang khin
hi veng bang cia mi tawh kipawl
kul hiam? ci thei hi. Nang guak
na khin zawh leh hoih mahmabh hi.
Ahih hangin baih lo hi. Hibang in
kipawl in khin leng baih zaw ban

A NUNGTA
KHITHUNGETNA CIH?

T

ah, thupha tampi zong ki ngah hi.
Sing khuah khat sang in khuah 5,
10, 15 bang tawh anhuan le teh
limzaw ding minbaihzaw ding hi.
Mikhat bek nget sangin mi 15,
100, 1000 bangin ngen leng khauh
paizaw lai hi. An nekna, nasepna ah
zong mi khatguak sangin 4 leh 5
kipawl in hi leng lim zaw, i ma liau
zaw hi.

KUA TENG MEMBER HI THEI
DING?

R.C. thuzui khempeuh, a
diakdiak in lung ngaih ding thute
a ngahte member kilut thei hi/.
Member na lut leh membership
card nambet, Khi Scapular leh
Medal zong hong kipia ding hi.
Na min pen U.S.A. (Texas) ah ki
ciam teh ding a nang ading zong
Missa hong kibawl sak, thu zong
hong kingetsak den hi. Tua hi a na
lunglut uh leh hih a nuai a address
tawh na min, tuisawp min leh na
khua hong khak in.

Fr. Joseph Mung

Spiritual Director

The Living Rosary
Association Center Kalaymyo.

A Nungta khithungetna pen
a tawntung ( sihdong) hi a, tu-in
Leitungbup ah member 4,000,000
(Awn li) bang om ta hi.

KIPSAK NA: Pope Gregory XVI
in hih a nungta Khithungetna a
phuan masa nu Pauline Jaricot a
natna pan a dansaknu Misiangtho
Philomena pen 1837 kum in a
nungta khithungette a cing, akem
nu leh na lamdang sem thei nu
(Wonder Worker of the 19™ Cen-
tury)ci-in tangko hi.Tua ahih man-
in  Misiangtho Philomena pen a
Nungta Khithungetna ii a cing a kem
nu hi in, a ma pawini pen kum sim
in August kha (11)ni-in ki bawl hi.

LUNGNGAIH DING THUTE
Lungdamna Thu

(1) Vantung mi'n thu a zaksakna
(2) Tonu in Elizabeth a nohsetna.
(3) Jesu suahna.

(4) Naungek Jesu apna.

(5) Naupang Jesu kimuhkik na.

Dahna thu Mintha'n na thu:

(1) Topa thawhkikna.

(2) Topa vantung kahtona.

(3) Khasiangtho Pasian hong kumna.
(4) Tonu vantung kilaktohna.

(5) Vantung kumpinu asuahna.

(1) Gesmani ah gimthuakna.
(2) Pilatu zumah thukhenna.
(3) Lingkual lukhu khukna.
(4) Singlamteh apuakna.

(5) Singlamteh tung sihna.

Catholic Biakrid‘i-lang a, Sihna Thuak Nungakno
Misiamgtho Philomena Thangthu

Hih lai sungah hong ki gelh ding pen Pasian thu hangin a nuntakna
apia ngam, cilesa uukna tawh a kipelh asiangtho mahmah numeino in,
Pawlpi tangthu sungah, a lamdang a hangsan, a minthang misiangthote
lak pan a kilangh phadiak khat ahih manin, leitung khempeuh a om
gamtuamtuam, khua tuamtuam ah, Catholic thuzuite in a it, a muan,
a suanbel nu ahi hi. Padua khua a, Misiangtho Anthony mahbangin
nalamdang, thulamdang abawlden thei misiangtho hi ci-in , leitung ah
minthang hi. Nisim phial in vangliatna bawl thei a, a nget khempeuh
uh oltak in a ngahtek lamuh zong teci apang mi tam mahmah hi. Nisim
akisam gentheih haksatna a thuakte tungah hehpihna apiakna pen ama
hoihna phatna ahi hi. Leitung thu leh Vantungthu a ding phat tuamna
hong piathei hi. Sum hamsatna tawh 1 ki tuah ciangin hih Misiangtho nu
muanna lungsimtawh sumbawm sungah ama lim koih le hang huhnate
kingah banah, nasepna ah gualzawhnate, natna a tuamtuam pan uphuailo
zah dongin damna thute, upkhialhna pan upna khuavak kingahin
lungsim kikheelin, suahtaknate kingah ban ah a lungkhamden innkuante
tungah lungnop tawldamnate , amah beel a thungette ngetsakin a pia
tawntung hi. A hangin Misiangthonu thungetna pen, Pa Pasian kiangah
vangnei-in thulut mahmah ahih manin, Pasian in phalna taktak tawh
apia tawntung hi.

Mi Siangtho Philomena pen a nu leh a pate'n a thunget uh vangliatna
hangin aneih uh ta numei khat ahi hi. Anu leh apate pen Greek kumpi
namte ahi uh hi. Dawibiakna ah a omlaiun, ta neihnadingin hunsawtpi
khat sung a nget uh hang a ngah kei uh hi. Ahi zongin thuzui hong suah
ciangin Pasian tung taneihtheihna ding a nget uh leh Pasian in thupha
pia ahih manin, ta numei khat anei pah uh hi. Tua atanu min dingin,
Greekpauin" Philomena" a khiatna " NGAIHNQO" —Latin pauin a khiatna
" KHUAVAKTANU " acih nopna a phuak uh hi. Misiangtho Philomena
luangpen leikuahawm mun han ah ( 1802 March 25) ni in kimukhia
pan ahih manin, adang biakna asihpih Mi Siangthote tawh tehkak leng
kitheihak lua mahmah ahih manin, zahtakpiakna zong zekaita se leh
tu in adang aminthang Mi Singthote zahmahin, zaktakna tawh beel a,
huhna a ngen mitampi a omna thupha alamdangpi khat ahi hi.

Anu apate'n atanu uh pen biaknathu tawh kizui in, gamtathoih
gamtatpha tawh lamlakin akep manun, kum nga bang aphak ciang amasa
pen siangthopumpi a sang hi. Kum (11) a phak ciangin misiangthote
zuihding gamtatziate lakpan asang pen a kingaihsun ahi ci leh sa ukna
them zong kihello in, Philomena in siangthona pen ka khantawn in
lenkip ning ci-in, kiciamna abawl hi.

Tua akipan Pasian hehpihna leh gamtathoihnate ah zong khang
semsemin hih leitungah kum nih leh alang anungta lai hi. Akum (13) a



MM Vol(2), No(8), August, 2017

(Mawhsutna a ngai
Siampipailcih in .:

Pawlpi’ Pilsinna lam Co-
uncil pan akibawl Siampite
adingin  Mawhsutngaihna
lampi thusinna ah a kihel
Siampite pen Pope in
March 17,2017 ningani in
vakimu thei hi. Tua bang
a kimuhkhopna ah Pope in
ahoih mawhsutna a ngai
Siampi khat suah nangin
akisam thu nam (3) genkhia
hi. Tua te in -

(1) Tua Siampipa in
Topa Jesu tawh ki-
lawmta mahamah in
Topa Jesu 1 amaan
lawm hoih khat hi
ding hi

(2) Tua Siampipa in
thumuhna zai/lian-in
hoihtak in thu ngaih
sun theipa hi ding hi.

(3) Mawhsutna munpen
amaan lungdamna
thu tangkona mun hi
ding hi.

Vatican thuthang phual-

pipan thupulakkhiatna ah

Pope in atung a thute tawh
kizomin ““ A khatna ah mawh
phelna a piapa in Christu
Jesu i amaan lawm hoih khat
suak ding kisam hi. Amah in
thungetna ah anuamsa mi hi
ding hi. Banghang hiam cih
leh kilemkikna in thungetna
ah akitawphah ahi hi. Tua
pen Pasian hehpihna leh
a deihna khiatna neitakin
hong kimukiksak thei ahih
man ahi hi. ( Hong mukhial
sakthei a thuak hak kam-
malte peel in). Siangtho
pumpi tawh mat leh zetin
kigawmin. Thungetna in
awtom hong kammalte leh
mawhsutmi pen dawm loin
mawhsak thukhemnate na
peel thei ding hi.

Akizomin  Pope in
thu sinna ah hong kihel
Siampite tungah eite in ei
leh ei kimaisakna om lo pi
in mawhphelna, maisakna
Sacramentu hang in mai-
sakna piakding a pian theih

ot~ A letkhia - K.K. William ( Valvum)

lohna thu, kiniamkhiatna
leh hehpih khualna lungtang
kopkhat piak dingthu Pasian
kiangah thungen un. Tua hi
leh note in midangte natna
liammate theihsiamna nei
in Pasian hehpihna sathau
tawh nuh in na damsak thei
ding hi, ci in gen hi.
Anihna ah Pope in
mawhmaisakna, mawhphel
na, apiapa in thumuh ngaih
sutna zaiin a sung tawng
dong a muthei, kiciantak
a khenkhiat theihna tha
nemna hangin Pawlpi in
koibang in nacihthu zong
gen khia lai hi. Note kiang
a hong pai mawhneimite

in dinmun tuamtuam pan
hong pai uh hi-a, mikimpen
ahiliantawh mawhsak thu-
khenna khensat ding ki-
lawm lo hi.

Tua ahihmanin amah
in hoihtakin khentel thei
ding, siangtakin khenkhiat
theihding kisam hi. Mawh
maina apiapa in a picing a
lungnem a zaidam khalam-
lahna ziate tawh phattuam
pih panpihna lamlahna piak
theih ciangbekin nakiang
ah hong pai mite in a dang
lungsimnatna a damsakthei
siate kiangah pailengdam
na ngahzaw ning cih lung
sim ngaihsutnate pan ki-

¥ [

kemcing zo pan ding hi.

A thumna ah Pope in
mawhsutna pen lungdamna
thutangkona hopkhiat ding
leh Pawlpi hong hilh hong
lamlahnate hilhtheihna
mun hoih khat zong ahi hi.

Mawhmaisakna a pia
pa in note kiangah mawh-
sut ding a hong paina sang
gamte adingin a thu pipen
ahi, khalam nuntakna tawh
kisai lamlahnate zong a
kisap leh a kisap bangin
piaktheih ding ahi hi. A
tawpna ah Pope in Mawh-
sutna  Sacramentu pen
Pawlpi’sungah akipatcilin
aomsa nungzuipite tungpan
hong paisuk a thuneihna thu
ahihna leh nang kiangah
hong pai a mawhsut nuam
mipen bangbang paulapna
tawh ciangtan na bawlding
hipeuhmah lo hi, ci in hong
han thawn hi.

phak laitak, kumpi asem apa gam
hongsim ding a kithawi Dioclation
tawh kilemna laibawl dingin Rome
ah apai uh hi. Et cim theihloh
amelhoih  akilawm  mahmabh,
anodikdek atanu zong kumpipa
kiang a tonpih uh hi.

Rome kumpipa Dioclation in,
a ithuai mahmah kumpipa tanu
amuhphetin, itna deihna lungsim
neipah ahih manin , a zi dingin
deih a, " Na tanu nong piak leh
nakisapna bang kong kicing sak
ding hi" ci-in apa tung a ngen hi.
Anu te'n zong kilemna ding deih
mahmah ahih manin, akhuanhoih
mahmah khat hi, ci- in ngaihsun uh
a, Rome kumpipa deihna bang-in
mang ni ci-in atanu tungah mai-
taitakin ava gen uh hi. Ata nu uh
pen a ngaihsutna uh nabanglo in,
nute pate aw ka kiciamna omkhin
hi ci-in athu gen uh a mang kei
hi. Rome kumpi pa'n zong aut
theihtheihna ding in azolzol hang
hamsasa mahmah hi, sehneltung a
tuisun abang lel hi. Van hoihnono
suangmanpha namkim lehsongte
leh luahding gamte tawh azolbanah
aw damtawh azol a, a ngaihloh
ciangin, vaubawlin hong bawlsia
gawpding hing ci-in tawng gawp
hi.

Tua a vau nate them zong lau
beek keng ci-in, numeino in a
dawngkik hi. kumpipa zong heh

lua a, numeino pen siik kolbulh
in, agikmahmah sikkhau tawh
ahenkhit ciangin, kumpi inn thong
sungah khum a moh leh tuibek pia
dingin thu apia hi. Thongsungah
gentheih haksatna ni (40) bang a
thuak sungin , kumpipa nisimin
vahawhin, adeihna bangin a lung-
sim hong kikheelhna ding lam
tuamtuamin a hanciam hi.

Tua bangin thongsungah kha
khat leh ni (7 )hong cin ciangin
ama kiangah Tonu Maria hong
kilang a Topa Pasian ahi atapa
tung nakiciamsa thute kiptakin na
letmanin leh katapa na it manin
nuntakna napiakni ding hongnai ta
hi ci-in a theisak hi. To nu'n zong
Nu bangin hong itning, honghuh
hongkemning ci-in a kamciam
banah ahuhlai dingin,Vantungmi
Gabriel a sawlnading thute Ileh
a tawpna ah gualzawhna paak a
laak nadingthute tawh hehnemin
tha a piakkhol hi. Ani (40) acin
ciang amoi mahmah numeinonu
pen Kumpipa thupiakna bangin a
mulkimhuai mahmah bawlsiatna
daan a thuak hi.

A pumpi tungah vun kikeek
dongin, a satkhit uh teh asi ding-
in thong sungah a nusia hi. Ahih
hangin vanglian Pasianin, tua bang-
in na nusia ciploin, a muanhuai
mahmah vantungmi nih sawl a,
a lianmate ah a namtui mahmah

vantung sathau nuhsakin a pumpi
ngeina mahbangin a damkik hi.
Kumpipa zong acidam kiklam a
muhciang lamdangsa mahmah
napi-in, a ngeina mahbangin, nu-
meino Philomena pen a zolkik zel
hi. Ahih hangin bangbangin azol
hangin, ngahzovetlo ahih manin,
nak hehlua mahmahin, a ngawngah
sikkolpi (tembaw khawlnaang )
ok sak a, gun sungah paiun aci
leuleu hi. Tua ciang Tibers gunah
paipihin, tuisungah a khiat laitakun,
Vantungmi nih hongtungin Christu
Topa ading galhangnu pen a
honkhia uh hi. A gupkhiat daanuh
pen migilote'n tuiah a lot lianun leh
thakhat thuin vantungmite hong
omvatin, a ngawnga sikkhausu tat-
in, apaikhiatpih uh hi. Numeino
ahih leh bangmah ci loin gungei
ah cidamin hong la khiakik uh hi.
Gun gei aom amu mite'n hihthu
piang amuh uh ciang genzawhloh
zahdongin lamdang a sa uh hi. Kum
pipa in hihthu piangte a muh hang
in, a lungsim a khiamtuankei hi.
Tanglai Pharoah kumpipa mah tawh
kibang hi. Numeino Philomena pen
Dawi nupi ci-in kogawp zahpih
bawlgawp a Rome khuapi sungah
avakpihkhit ciang thal tawh kaplup
dingin a sawl hi. Tua bangin a
kapkhituh ciangin athongsungah
asi dingin akoih kik uh hi. Pasian
in acitak atanu pen damna apiak

kik hi.

A tatsia atatsia mahmah kum-
pipa pen lungkia cihthadahin na
khehzawsop lai a, thalmahtawh
akap sakkik hi. Ahih hangin thal-
tangte paitheilo hi. kumpipa zong
hehsemsem mawkin, kauneinu
hiteh ci-in akogawp khitciangin,
thalte maiah asan mahmah dongin
emminsak a akap uhleh thaltangte
pen a kapnamun lampailoin, hong
kilehkika, a kapte khagawpin tam-
pitak asi uh hi. Hih nalamdang a
muhman un leh a enmite otkhai
tamlawhnate a zakciangin, kumpi
Dioclation in a lu tanun ci-in thu
apiata hi. Mst. Philomenain mite
simmawh bawlsiatnate pen hangsan
citaktakin a thuak khit ciang August
(10) ni-in, namsut tawh a ngawngki
bantanin a nuntakna Pasian kiang-
ah a piakkhit ciang tawntung
nopsakna Vangamnuamah kah a
gualzawhna lukhu khukhawmin
vangliatnate tawh kidimin a omta
hi. Misiangthonu pen Persian Cata-
comb kici lei nuaihawm sungah
kivui hi. Ahan tung akimu Latinpau
tawh aki-at laimaltein hih bang ahi
hi. PAX TECUM FILUMENA ci-
in ki at hi. A deihnain Philomena in
lungnuamtakin hihmunah alum hi,
cihna ahi hi. Tua mualsuangtungah
nisuhhianglim,lingpaaklim, thalim,
siikkuallimte kikhen hi.

Zop lai ding ......

India Catholic Pawlpi thu:  Leitung khenpikhat ahi Asia gam i
alian pen leh leitungbup 1 a lian lina Catholic Pawlpi Siampiliante kipawlna
Conference of Catholic Bishops of India (CCBI) i pulakkhiatna ah India
gambupah Siampilianuk gam (Diocese) 132, Cardinal 2, Siampilian
Bishop182, Catholic thuzui 15,188,997, Siampi 20,093, Siampi (Diocesan)
10, 317, Siampi (Religious ) 9776, Pasal ( Religious ) 21, 458, Numei
(Religious) 62873 om hi. st~ Bro. Peter Sian Deih
Billion 2 pha ta: NHK in a pulakkhiatna ah tuni leitungah a kilang
mahmah leh a minthang mahmah mipi kizopna khat ahi Facebook pen
a zang mi Billion 2 phata hi, ci in leitungah a lian penpen mipi
kizopna khat hi, ci hi. Facebook a phuankhiapa lah ahi, Facebook mipi
kizopna nasepna ah vaipuak neipipa lah ahi Zukarberg pen 2004 kum
Herbert sangpi sangnau pang ahih lai a kipan sangnaupang leh
sangnaupang kizomin kipau pih theih nangin zat theih ding ngimna
tawh Facebook Ngenpi pen hong phuankhia hi. Ahi zongin Facebook
mipi kizopna ah a maanlo thute, gamtat nasepnate Video File tampi
(Thuciapteh khopna ) hawmkhia in a zang tampi kimukhia in tua bang
buainate akidal zawh nangin lampi tuamtuam a kizonsan laitak ahihna
thu vaipuak nei pipa Zukarberg in pulakkhia hi. st~ MTTM
Catholic Pawlpi sanloh Unau(3): Seidei, kamtuam pau leh thusuak ahi
hi. Hite pen sanggam Prostestant te Pasian phatna leh Thungetna namkhat
hi a, Protestant te khempeuh in zong sang khinlo lai uh hi.

ok~ Francis Maatung

oooooooooo

oooooooooo

oooooooooo

Thuzui numei khat kikoih: Myitkyina Catholic Siampilianuk gam
ukpipa Francis Daw Htang D.D, in Myitkyina Catholic Pilsinna lam tawh
kisai Commission zumpi ah Director akici makaipi dingin Kachin thuzui
numei khat ahi Dr. Nang Zing Luh Awng June 19,2017 ni in sepsakna
laipi tawh vaipuak na pia hi. Siampilianpa vaigual vaihawmna pen avekpi
in thukimin Catholic Pawlpi sungah numeite in Pasalte tawh akibangin
septhethna hamphatna aom ahihnathu hong theisak hi. Hih pilsinna
Commission pen 2007 kum in akipan khia hi-a, Rev. Dr. Fr. Joseph Gawh
Lu Jong Wa in sem a, tua khit ciangin Nungak Siangthote in sem hi.
csf~CBCM-Herald

oooooooooooooooooooo

USA a om Myanmar Catholicte kimuhkhopna Pawlpi:
2010 kum Pennsylvania akibawl American a tung Myanmar Catholic
thuzuite kimuhkhopna Pawipi pen tuin a (8)veina hong hi ta hi. Hih Pawipi
pen Siampi Rev.Fr. Mahn Tha Pwa, Siampi Rev. Fr. Jerome, Siampi
Rev. Philip Aung Ngete makaih siamna tawh EC mi 4 te tawh tulaitak
makaipipa Sia. John Sailongte in hong phuatkhiat uh ahi hi. Tutung in
zin mangpi Siampilian John Saw Yohan, Siampilianukpi Paul Grawng,
Siampilian Lucius Hrekungte, Siampi 32 hong kihel thei uh hi. Hih pawipi
pen June 30-July 3, 2017nite in Illinois gamke ah kibawl a, Siampi. Rev
Fr. David Michael MgMg Tun in makaihna thu, Dr. Lucy Huang in Dotna
Dawnna, Siampi. Rev.Fr. Timothy KSL in Missa thupitna, Siampi Rev. Fr.
Alphonse ANS (S.DB), te in thusinna nilisung neihpih uh hi. Khangno a
madawkte pahtawina kipia a, tua lai ah 1) Paul kam Cin (Tulsa,2) Theresa
Lamno (kentuck y), 3) Gabriel Leh Bu ( Texas)te in ngah uh a, Pawisung
khempeuh a siampen kiteel a, Henry Zayan Aye (New York), leh Veronica
Aye ( Texas) te in ngah uh hi. csf~ CBCM- Herald

oooooooooooooooooooo

Cardinal te in Kumpi hilo: Alianbel Siampipa Pope Francis in
Cardinal puanthak angah Cardinal thak mi (5) te tungah note in Catholic
Pawlpi sungah kumpite na hi kei uh hi, ci in June 29,2017 ni in gen khia
hi. Pope in Cardinalte tungah " Jesu Topa Pasian in note pen Jesu Christu
tawh akibangin Jesu Christu mah bangin na a sem ding, mipite'na a sepsak
dingin sapna a ngah na hi uh hi." ci in gen hi. Catholic Pawlpi sungah
Siampite, Siampiliante, Cardinalte om dan, khuasak dan pen kumpi,
mangpi dan bangin mi sawl ziauziau cih khawng pen Pope in deihtuak lo
hi. Tua manin mi'na a semdingin na ci ngiat hi. Sz~ GNJ

oooooooooo

oooooooooo

Vatican gamdang lam Vuanzi Russia pai ding: Alianbel
Siampipa Pope Francis in Vatican gam 1 a lian pen leh a nihveina dingin
Vatican gamdang lam vuanzi Cardinal Parolin pen ama tangmi dingin
August kha sung Russia gamah paisak ding hi. Hih khualzin vai ding tawh
kisai Cardinal Parolin genna ah, " Kei mah in Pope 1 naseppihpa hi in
Russia gamah pai in Russia kumpipa Putin tawh kimu in Russia gam leh

Vatican gam nih kikal khat le khat kitelsiamna leh thukikupkhop siamnate
a khangto zaw kizopna a phut nuam ka hi hi, ci in Pope in ama tangin
hong sawl hi, ci hi. Russia kumpipa Putin pen 2005 kumpan kipanin
Vatican gamah hong pai in Ms. Pope John Paul II, Pope Benedict XVI,
Pope Franciste tawh livei bang kimu khawm ngei khin uh hi. Tua bang a
a kimuhkhop uh ciangin tu laitak gam nih kizopzia, Catholic Pawlpi leh
Russia Orthodox Pawlpite kikalah kimukhopna cihte kikum ding uh hi.
st~ GNJ

oooooooooo

oooooooooo

Pope in thuhilh sia/ siama te hanthawn: Leitung bup a om
Catholic Pawlpi thu hilh sia/ siamate tungah laipi a puakna ah a lianbel
Siampipa Pope in na nuntakna sung uhah Jesu Pasian pen alaizangah koih
bek thamlo in mipite lakah a tunzawh nangin Thaksuak in kilem kituak tak
a nuntaktheihna lampite zon ciat ding Catholic thuhilhsia/ siamate tungah
hanthotna pia hi. Pope in Jesu pen Pasian ahihna, tangko ding ngeina
pen upna kilhsawn na ah a thak lampite leh hunhoih hunpha zonna ah
lam lahna hong piakna, kathu gente mite kiang a tuntheih nangin mipi
dinmun sungah a thawl theih nangin kipuahpha a nuntak ding nakpitak
in a thupitna, PaPasian in nakhempeuh akikheeltheisak hangin amah a
kikheel ngeihlohnathu pen lungsim sungah kepcinding" cih leitung bup
aom thuhilhsia/siamate tungah a puak laisungah na gelhkhia hi.
oSt~ GNJ

oooooooooo

oooooooooo

Thukimnalaisuaikaihnabawl: Hongkong Catholic Siampilianukpi
gam leh Hongkong Lutheran Pawlpi nihte in puahphatna kum (500)cin
muak natawh" Buaina kawmkal pan Pumkhat suahna ah " cih Christian
khempeuh kipumkhat theihna ding tawh kisai kitelsiamna laipi khat
suaikaihna nei uh hi. Tua suaikaihna pen Mawhcilna neilo Catholic
Biakinnah akibawl hi a, Hongkong Catholic Siampilianukpi, Cardinal
John Tong, Siampilian Michael Jeuny, Siampilian Cheung Crun Wa leh
Lutheran Siampilian Fang Shing Tinte in July 14,2017 ni in suakkaihna
nei uh hi. cshar- GNJ

oooooooooo

oooooooooo

Biakna namkim khawmpi: Biakna namkim gam 32 pan hong
kihel leitungbup kilemna ding, kithutuakna ding leh bitna lam tawh kisai
khawmpi ( Interfaith Dialogue for Peace, Harmony and security) pen
August 5-6, 2017 ni dong Yangon gamke Dagon khuapithak leilulam a
om Thithagu Buddha sangpiah kibawl hi. Thithagu leitungbup Buddha
sangpi'te lutangpi Thithagu Siampilian Abizimaharathaguru Dr. Batnandah
Ngiarihrah makaihsiamna tawh Japan Fountation leh India gam Wihwika
nandah leitung bup tawh kisai Foundationte Kipawlkhopna tawh Myanmar
gam biakna lam leh ngeina lam vuanzi phualpipan in kipawl khawm a,
akibawl ahi hi. Hih khawmpi ah American, Engl and, Spain, Japan, Sen,
Butan, France, India, Srilanka, gamte akipan gam 32 pan biakna makaite,
mipil misiamte 135 leh, Myanmar gam pan biakna makaite leh mipil
misiam 120, akigawm in 225 kihel thei hi. Gambup bitna lam tawh kisai
thudotpi U Taung Tun, biakna lam leh ngeina lam Vuanzi Thura Aung Ko
Yangon gamke ukpipa U Phuo Min Thein leh Yangon gamke bitna lam Ieh
gamgizul lam Vuanzi Col. Aung Soe Moe te zong hong kihel uh hi.
oStz FB

oooooooooo

oooooooooo

Mizo gam Aizawl Khuapi sung dongtuak te huhna pia:
Nimit August 7, 2017 ni sun nai 1 hunin Zomi (Tedim )unau teng kipawl
khawmin Mizogam dongtuakte huhna dingin Ks. Sang 170 leh Buhtang
ip 100 piakkhiat na nei uh hi. Ciau pan in Zokhawther YMA, Champhai
pan in YMA te in na muak uh a, Ciau lei kibawl phat laitak ahih manin
vaipuaknei YMA te in na buaipih uh hi. Tua ciangin Zokhawthar Customte
innpi sungah kimuh khopna leh kipulakna nei uh a, Ciau khuasung khangno
te ( TYA) mahmabh in hih kimuhkhopna vang napia mahmah uh hi.
ot~ Chin Special Media

oooooooooooooooooooo

Thong kia mi 7 te tam 10 ong in kikhahkhia: Inseinleh ThongBo
thongte pan 2017 kumin Tan 10 laivuanna ah D-tungtuanna angah zong
om in thongkia laivuan mi 7 te August 7, 2017 ni in kumpipa in suahtak na
pia hi. Tu a a suaktate pen Zatui, mithat, numeibuan cthmawhsakna neite
hi uh a, kum 10,8,7 cih bangin akia dingte hi uh hi. Ahizongin kumpipa
Htin Kyaw in a pua ah laisinna hoih a zop theih nangun deihsakna tawh a
khahkhiat ahi hi. ok~ Aung Myit

May 7,2017ni in Pope Francis in khangno
10 te Siampi suahna zaa pia hi. Tua ni pen a
(54) veina leitungbup tawh kisai Pasian’sapna
ngahna dingin thungetna ni zong ahi hi.
Pope in a thungetna ah Siampi’nuntakna
leh vaipuak nasepna ah tuucing hoih ahi
Christu Jesu bekmah mitsuan in ettehna tawh
kineihkhemna peelin mihingte tungah kipak
takin nasep dingin vaikhak hi.

Siampi khat nuntakna 1 lah khiatna
ah tuucing hoih ahi, Jesu Topa etteh in
nuntakding, anasepna nasep vaipuakte pen
lawpna lungsim tawh sep dingin vaikhak hi.”
Mite a semsak ding hiloin a sepsak ding a
hong pai tuucing hoih ahi Christu Jesu etteh
huainate a tawntungin mitsuan gige un.
Hehpihna tawh tokaite hi kei un; Gamukte
suak kei un, tuucingte na suah nangun
hanciam un, Pasian i a tuucingte hong suak
thei ta un.” Siampi khat in nong khuasak
ciangun “ A tawntungin lungdam in kipak

Stz

* 4 4
Siampi hoih khat suah nangin
a ciapteh huai Pope’ kammal

un, cikmah hun in thanem in dah kei un,” ci
in tha pia hi.

Siampi khat i nuntakna cihpen Pasian
mahmah in hong teelngiat nahi uh hi, ahizong
Siampi nuntakna pen ankuang zonna nasepna
hiloin, mihingte tungah Jesu Christu taang a
nasemte na hi uh hi. A diakdiak in Christu
1 Siampi vaipuak, Tuucing nasepna leh Sia
khat i thuhilhna nasepnate pen sepzom ding
ahi hi.

“ Note pen khatbek ahi Sia leh Topa ahi,
Christu i nasep vaigual ah nakihel dingual ahi
hi.” Mite tungah Pasian kammal nahilh uh
ciangin a theinop theithei, kiteltakin hilhding
vaikhak hi. “ Thu na gen uh ciangin mite
theihtel baihdingin gen un, tangko khia un.
Ngaihsutna sanglua, kipilsakna lahnop manin
thu na gen kei un. A telnop atheibaih theithei
in gen un. Mite’ lungtang a sukha in thu na
gen un. Hibang thugetnate in mite thapia in
thangah sak hi. Zaknop in tha a suak thei thu
hilhna/ thugenna hisak un, pia un.”

Christu pen note pumpi i paknamtui hita
hen.Gamtatna omlo thugenna in bang mah
in kizang thei lo hi. Vaipuak pi nam nih (
Nuntak khuasak) tawh nungta in a omte

Pawlpi sungah a hoihlo a meelsia mahmah
natna khat ahi hi.

Siampi khat in Theology Pasian thuthuk
pilnate sin in, lukhu nelkai, thum leh ki
nangah/na lak hangin Jesu Topa’singlamteh
na puak kawm kei leh kizang theilo hi. A
mah pen mipilpa hong hi kha ding a, ahizong
Siampi khat hong suak ngeingei lo ding hi.”

Siampite pen hehpihsiamte, i suah nangin
kongngen hi.” Jesu Christu leh Pawlpi i min
tawh hehpihna in khualna na nei un, ci-in
kongthum nuam hi. Thuzuimite’ liangko ah
a puakzawh hoh lohding vante, Nangpuak
zawhloh van suan kei in. Jesu Topa’n tua
bang mipil misiamte, tawngin tai in amaute
na kobawl hi.

Siampi khat in natna neite, khangham
upate adinginzong i hunte pia in, kepcin
ding vai khak hi.A sawlding hiloin a na uh
a semdingin a hong pai tuucingpa i etteh
huainate ciingin lakding nuntakpih ding
hihang ci in vaikhak in athu gente hial bawl

hi- - A letkhia- K. K. William. ( Valyum )

Siangtho lungtang Parish Suangpi ah
Nu le Pa pawi

Suangpi ah Nu le Pa pawi kibawlin Kum 70 a cing khinte letsong
piakna, Topa, Sia, makaite letsong piakna, huhna hong piate zong
letsongno khat tek mah piakna, Pawlpi sungah Nupi Papi khempeuh
zong letsong kipia hi. Pate lam pan, Nute lampan, Khangnote lampan
in zong thugenna kinei a, pahtawina laipi simna zong kinei hi. Lasakna
tuamtuam zong om hi. Tutung nu le pa pawi akibawl zawh nangin
Tedim pan Siampi Rev.Fr. Sylvester' a nute, a sanggamte in huhna
hongpia a, aksa buhciim kihuan hi. Zan nitak panin lenkhopna kinei
a, Inntek Siampi Rev.Fr. Sylvester in " Hong it na" cih Solo la hong
phuaksak in a vengveng in khangnote in kidemna nei hi. Nu le Pa
pawi a picinna ding khangnote hanciam in kholbung honna innkim
ah kinei hi. A picin theihnading a hanciam, a sum a bei, leh a hun leh

a nite a piakhiate mimal tungah Pasian in a zah tampi in hong thukkik

ta hen, ci in lungdamna lianpi hong ko ingh.

Aung Peter.

=Risfeyangelism

Biakinn sungah kikap mi 11 si:

Nigria

nisuahna  tuitaw

Myanmar gamah Pope pai ding:

Leitung bup biakna ukpipa,

lamah om Christian biakinn sung khatah thau tawi mi khat Iut in kap a,
mi 11 si in mitampi liam hi. Auguat 6,2017 ni zingsang lamin Ms. Philip
Catholic biakinn sungah thau tawi khat lutin kap a, Enna Bra gamke palik
mangpipa Graba Oma in gen hi. A kikhawm mi khat in, Thau tawi nih in
kap ahih manin mi 15 val si, ci in gen hi. Bang kipawlna pan hi ding cih
tangkona a om nailoh hang Palik ten thau tawipa a zonsanlai tak uh ahi
hi. Hih buaina nungah Bokoharan misokte om kha ding cih ngaih sunlo
ahih nathu thunei ten gen hi. Bokohaham te pen Nigeria ah a beisa kum 10
sungin Chriatian biakinn tampi meitawh haltum uh hi. ok~ MMT

alianbel Siampipa Pope Francis pen Norenber kha 27 ni in Myanmar
gamah kumpipa Htin Kyaw sapna tawh nilisung hong taam ding hi. A
masa in Naypyidaw ah Gambup thudotpi Daw Aung San Suu Kyi tawh
kimu masa ding a, tua khit ciangin Yangon lamah paipan ding hi. Myanmar
gamah Catholic thuzui mi 660,000 val om hi. Tu a pen Myanmar gamah
a masapen leh a khatveina hong paina ding ahi hi. Tua khit ciangin
Bangaladesh gamah pai ding hi. Topan thupha hong piak sak ta hen.
st~ Burmese VOA News

oooooooooooooooooooo

St. Jerome
leh

Huumpi neelkaai thu

Ankamtang (@@@5:6@ )
laibu, hawm (8)na sungah Fr.
Maurice Ngut Wai laigelh,
a theisa a om mah bangin, a
theinailo te adingin thupisa
kahih manin, kong tangko hi.

Abeisa kum (1500 ) val
hunlai-in Bethlehem khua
tawh kinai (zahtih ) saang
khat ah, saanguk Jerome kici
mikhat om hi. A mah pen Lai
Siangtho siam mahmah a,
Hebrew, Greek, paute pan in
latin kamtawh ateikhiapa ahi
hi.

Ni khat St. Jerome in a
om na saanginn mai suang
tumpi khat tungah tu-in a
lawmte thuhilh in a om lai
takin, sawl kawmlak panin
Huumpineelkaai khat hong
pusuak hi. Amaute laulua in
saanginn sungah bu uh hi.
St.Jerome in mi khualzin
hong tungte a dawn bangin,
Humpi lam ah damdam in pai
hi. Huumpi zong damdam in
hongpai in, a khe a meima,
liamnate lak hi. Lingin akhe
peeksun gawp in an zong,
zolo-in angawl in asi thei
ding ahi hi.

St. Jerome in a lawmte
sam in a meimate sawpsak
dingin a sawl hi. Huumpi khe

a sun lingte dawhkhiatsak a,
zatuinuh in an zong vak hi.
Huumpi zong inn a kikhawi
ganhingte bangin zual mah-
mabh a, tua St.Jeromete om na
ah om suak hi. St.Jerome in
Pasian hong piak (coodescol)
hi “ ci-in, a lawmte in na a
sep ciat mahbangin, la ( (gpS:)
khat a cing dingin a sawl
hi. Huumpi in a ci’n Lapen
an zong dingin gamlak ah
paipih in, nitak ciangin inn ah
ciahpihzel ahih manin gan
hing bangin ngaihsun loin,
lawm bangin ngaihsun hi.

Nikhat la pen gam sung
ah anne in a om laitakin
Huumpi zong sing liimnuai
khat ah i mu hi. Tua laitak
sumbawl khual zinte in
Kalaoh tawh hongpai a,La
anne amuh ciangin, a vanpua
dingin paipih uh hi. Huumpi
a khanlawh ciangin La mu lo
in zong kawikawi a, muzolo
ahih manin a ciah ciangin
maizum 1in saanginn mai
kong gei ah om hi. La omlo
ahih manin Humpi in a gilkial
ciangin a sa ne hi,” ci-in um
uh a, antam pia lo in, na sa
neek val laite ne in,” ci-in
kong khaak san hi.

Huumpi saneek val lai om

ding hi,” ci-in a zon hangun
bangmah mulo uh hi. La i
vanpuak nasepte, Huumpi
semsak hi. Huumpi in anasep
kawm in La zongzong kawm
a Huumpi in La a ¢i’n na mun
sumbawlte in hong nawkkik
ahih manin Huumpi in a
lawmpa La mukik a, lungdam
in diang gawp, hawk gawp a,
amei tawh leitangh vaat ahih
manin sumbawlte lau in, St.
Jeromete om na ah bu uh hi.

Huumpi in St. Jerome te,
mikhat ciat mai ah bok in,
akhialhnate maaisaknading
ameei peek in thum hi.
Amaute in zong Huumpi Lu
zuut in mawh maisak na lak
uh hi. Khualzinte in zong St.
Jerome mai ah khukdin in
mawhmaisakna ngen uh hi.
St. Jerome in zong nidang
ciangin mite neihsa, aneite
phal na omlo pi in a lak sakloh
nadingin thu hilh hi. Amaute
in zong nagen bangin ka zui
ding uh hi, “ ci-in kiciam hi.
Huumpi zong St. Jeromete
om na saangah asih dongin
nuamtakin om hi.

Hih Huumpi i cihtakna
thuman'na kiniamkhiatnate
ettehin ciinhuai mahmah
kasa hi.

[

“ mjrvnoniycian:guimom:”

" Tukha ading ciapteh huai kammal "

"' Mite na gen siatsiat leh na it

hunding omlo ding hi "
|| vhawGDzeBesitspz i cseh 88 [ kb)) :

$t. Mother Theresa

~

le Thukikupna

Kalay Curia Tonu' Galkap thungenpawlte

inAugust22,2017nizingsang nai sawm hunin
Taungphila veng a om Ms. Theresa Catholic
biakinnpi ah a siangtho Missa biakpiakna leh
maitang kituah in thukikupkhopnate kinei hi.
Tuathukikupkhopnaah Kalay Curiasungaom
Tonu' Galkap Thungen pawlte'nasepkhiatnate
thusunna leh thukikupnate kinei hi. Siampiuk
gam tuamtuam panin amau'thanemna,
thahatnate kikumkhawm uh hi, cihthu kiza
hi.

A siangtho Missa biakpiakna pen Tahan
Siampiukgam ahuh leh Taungzalat veng,
Sanmyo a om Divine Mercy biakinn uk
Siampipa Rev. Fr. Sebastian Mawi in makai
in Tonu'Galkap pawlte i1 cih in Thuzui mite
Pasian'nasepkhopna kipawlna (Lay Apo-
stolate) ahihna thu, Pasian'minthan nading
leh biakna tawh akigamla, kha mangthang
tuute tuu huang sungah tunpihkik ding
akisapna thu, huhna panpihna nasepte hih
theih zawhzah in sep ding akisapna thu cite
hong hanthawn hi. Hih Kalay Curia ah hong
kihel thei mi 34 pha hi.

Tonu'Galkap kipawlna pen Frank Duff in
hong makaih in mi 15 akihel Dublin, Ireland
gamah 1921 kumin hong kipankhia ahi hi.
Hih Tonu'Galkap kipawlna pen leitungbup ah
kizeel in hong om ta hi.

Sk~ Fr. Sebastian Mawi

Kalay Curia Tonu'Galkap Pawlte Thungetkhopna

Kalay Siampilianuk gam ukpipa Siampilian Felix Lian Khen Thang in
Khampat Zone sung a om Thuhilhsiate August 14, 2017 ni in Pasian'thuhilhna
hong neihpih a, Tua laiah, "Tulai tak mi tampitakte in Jesu min paulap in
kikhenthang, Jesu min paulap in kitawngtawng, Topa Jesu umnapin a

thu zuinawnlo uh hi. Eite in Jesu a it taktak ihih leh khat leh khat ki it ni;
kipumkhat ding kisam hi," cih thu hong lim gen pen hi.

Joseph Zo Mung, RVA Tedim Chin Service.

Leitungpen “vaitampia
om na mihingteenna’ akicih
mah bangin vaituamtuamte
a lemtang aom mah bangin
a lemtang lozong tampimah
om hi. Kawlten “ kum 100
nanung ta kei ding a, vai
100 bang tawh nabaua thei
hi, (" *s20005006epocsq
pmbdep  egqooddel” )a cih
bangin kituak thei hi. I
gensa thudanin  mihing
nuntakna pil in a tawntungin
tangsensan nuam mahmah
cih bangin kilathei lo hi.
A kawi linglak a tawnkha
danin zong kingaihsun thei
hi.

Tua bang dinmunte
ah  haksatnate  kantan
zawh nangin  nakhuak
napilna lemkhiain nazat
theih leh ahoih hipah hi.
Eima khuakpilna sangin
ahoih lamlak omlo hi, ci
in mipilten na gen ngei
hi. Tua kammal pen sisan
luanzah dongin na maan
hi. A maannathu mikim in 1
sang thei ding hi. Mi dangte
thu i ngaihna in a khialzong
omding hi, amaan zong om
ding hi. Mikhat in hong gen
ciangbek a theihna, midang
khatin hong lah ciangbekin
muhtheihna sangin el
khuak tawh ahi/ lo, hih huai/

Jlavvyin Ealkialk
1 clh i o o o

lo, amaan/ lo ngaihsun kak
thei a, ei mahmabh in i theih
zawh nangin vaihawmna
in a maan i tun nangin
ahoihpen, a lungmuan huai
pen lampi hoih ahi hi.

“ Pilna *“ 1 a khiatna pen
“mantak a theihna “ theihna
hi ci leng pilna neihna in
theihpilna neihna hi, ki ci
thei hi. Tua bek thamloin
gamtat hoihna tawh kicing,
khuak cimna tawh zong,
kidim, thu ah lah kipkho,
thumaan zong genngam,
ama gamtat dingtawh
akicing mite khempeuh in a
it uh hi, cih mipilte kampau
khangto sakin hawmsiam
leng, pilna liatna, pilna
muhna neihna, theihpilna
tawh kidimna cihte in
mikkhat adingin siatna pia
lo, hoihna bek pia hi, cih
ciapteh huai mahmah hi.

Pilnacihpenvaihawmna
khat ciatah asia apha,
phattuamna,  thumaanna,

khialhna cihte khentel thei
in kisik thei hi. Mihing
nuntakna ah i vathawmnate
pen “ Pilna “ ahi tehna (coo)
tawh teh leng kilawm pen
in um ing. Mailam adingin
thuhoih thupha piangsak
thei hi. Pilna 1 lawm ahi
theihpilna pen azangthei

mihing’tha in athupipen
ahi hi. Tanglaipupate in
Tua gam hoih pen mannei
takin, phattuamna omtakin 1
zattheih semsem leh mihing
teenna leitung pen akhangto
semsem ahi hi.

Theihpilna neih lel
tawh leitung hoihna leh i
nuntakna a khantoh nangin
i sepna ah, kicing zo hi, ki ci
theilo hi. Getna in sekkhu
hoih anei khutsiampa in
innhoih khat alam zawh
nangin singhoih, guahoih,
kisam ding hi. Bangzah
in sekkhu a hoih hangin
singhoih guahoih omloin
singsia, guasia, omkha leh
pen innsia losia bekmah
kingah dinghi.

Tua mah bangin i khua
pilna i zatna ah zong tua
theihpilna tawh anung ama
ngaihsun kak thei a, theihna
tuamtuam kikalah zakna
muhna kicinding kisam
hi. Muhdan aki bangteita
zongin  gamla  etnaneu
tawh a ente sangin gamla
etna goltawh a enpa zahin
kiciantakin ~ khenkhiathei
in muzolo hi. Ahi sakha in
ahilopi tawh kituak thei hi.

Zakna, muhna, tamna,
kicinna i cih in theihna
tuamtuam ki cihna ahi hi.

Mipawlkhatinumhaihai thei
uh hi. Mipil misiamte omna
tawh kipelh ahih manin
theihna tuamtuam kizong
zolo cihna ahizong, ka kum
valta in theihna tuamtuam
zon hun nawnlo cihna cih
ahizong, thuum in tau thei
uh hi. A taktak in thuum
ding tau ding a thu bangmah
omvetlo hi. I suahni pan i
sihni dong cihmah hunin
koimun koimun ah theihna
tuamtuam pen akilawm
akituakin kisin kizong thei
vive ahi hi.

Tuni tuhun pen
Democracyia bulphuh in
i gamin a nam Kkimin a
khantoh theih nangin, adaih
anop nangin, thukhun tawh
kiukna kicingtakin akingah
zawh nangin thasan in 1
vaihawm ding hun ahi
hi. Hibang dinmun ah
anamkim in sinding tampi
om hi. Thulela tuamtuamte,
pilsiamnate, theih  huai
pawlte, sinzawh ding hun
hiloin tampi atam hun ahi
hi.

Kei adingin  pilna
theihna tuamtuam apiathei
pen in laibu bekmah ahi

hi. Khut khapkhat halin
laibute baihtak in zongin

kisim thei hi. (G§[3pres)

te makaih siamna tawh
akibawl ““ Laibu zuak pawi”
te ah laibu namkim manol
takin kilei thei hi. Khatbek
om hi; bang laibunam sim
huai hiam? Mipil khatin
hibangin na genngei hi, “
Laibu pawlkhatte pen aki
ciambek ahi hi. A dang
laibute in valhsuk ding a,
laibu tawmcikte bel haizan
dikdek ding pawl hi. Hih
ahih leh laibu pawlkhat pen
khen pawlkhatbek sim in.
A dang laibute bel Kankan
kulnawnlo in thasan
hanciam, pataulotak in sim
lel in.”

Tua ahih manin
leitungah midang kam
sangin eikhuak eiciapteh
theihna muang ding hihang.
Khinkhai thei in asia leh
apha khentel theih nangin
pilna theihna tuamtuam
zakna muhna akicin nang
masak huai mahmah ta hi.

cSta - Aletkhia- K.K.William
(Valvum)

